
ТАҚРИЗ

ба автореферати диссертатсияи Абдусаломов Фарҳод Абдуҷаборович дар 
мавзуи “Идоракунии стратегии рушди корхонаҳои комплекси агросаноатӣ 
(дар мисоли Ҷумҳурии Тоҷикистон)” барои дарёфти дараҷаи илмии 
доктори (Phd) аз рӯйи ихтисоси 6D050700 - Менеҷмент (илмҳои иқтисодӣ).

Аҳамияти мавзӯи кори диссертатсионӣ бо зарурати таҳияи 
заминаҳои назариявӣ ва тавсияҳои илмӣ-амалӣ оид ба такмили низоми 
идоракунии стратегии рушди корхонаҳои комплекси агросаноатии 
Ҷумҳурии Тоҷикистон алоқаманд мебошад. Дар шароити муосир, ки 
иқтисодиёти миллӣ таҳти таъсири омилҳои дохилй ва беруна қарор дорад, 
таъмини рушди устувор, баланд бардоштани самаранокии фаъолияти 
корхонаҳо, истифодаи оқилонаи захираҳо ва мутобиқ намудани 
фаъолияти истеҳсолӣ ба талаботи бозор аҳаммияти махсус пайдо 
менамояд.

Комплекси агросаноатй яке аз бахшҳои муҳими иқтисодиёти 
Ҷумҳурии Тоҷикистон ба ҳисоб рафта, дар таъмини амнияти озуқаворӣ, 
ташаккули даромади аҳолӣ, рушди минтақаҳои деҳот, таъмини бозори 
дохилӣ бо маҳсулоти кишоварзй ва коркардшуда, инчунин фароҳам 
овардани ҷойҳои нави корӣ нақши муҳим дорад. Аз ин рӯ, самаранокии 
фаъолияти корхонаҳои комплекси агросаноатй ва рушди устувори онҳо 
аз сифати идоракунй, дуруст муайян намудани самтҳои стратегй ва 
қо.билияти мутобиқшавӣ ба тағйирёбии муҳити иқтисодй вобастагии зиёд 
дорад.

Дар айни замон^қарздиҳӣ танҳо доираи махдуди қарзгирандагонро 
фаро мегирад, ки қарздиҳии истеҳсолкунандагони кишоварзиро пешбинй 
намекунад. Аз ин рӯ, унвонҷӯ на танҳо воситаҳои ҷалби сармояи қарзӣ ва 
самаранокии танзими давлатии низоми қарзиро дар соҳаи кишоварзй 
пешниҳод менамояд, балки шаклҳо ва самтҳои ояндадори танзими 
давлатии механизми қарзиро, ки ба истифодаи лизинг, ташкили сиёсати 
имтиёзноки қарзӣ асос ёфтаанд, пешниҳод мекунад.

Дар чунин шароит идоракунии стратегӣ ҳамчун воситаи муҳими 
муайян намудани ҳадафҳои дарозмуддат, интихоби самтҳои 
афзалиятноки рушди корхонаҳо, истифодаи самараноки иқтидорҳои 
истеҳсолӣ ва ташаккули механизмҳои татбиқи стратегияҳои интихобшуда 
баромад менамояд. Аз ин лиҳоз, таҳқиқи масъалаҳои идоракунии 
стратегии рушди корхонаҳои комплекси агросаноатй дар мисоли 
Ҷумҳурии Тоҷикистон дорой аҳаммияти назариявӣ ва амалӣ мебошад.

Муаллиф ба такмили механизми идоракунии стратегии рушди 
корхонаҳои комплекси агросаноатй аҳаммияти махсус дода, зарурати 
истифодаи усулҳои муосири банақшагирии стратегӣ, таҳлили муҳити 
дохилӣ ва беруна, арзёбии имкониятҳои истеҳсолӣ ва иқтисодӣ, инчунин 
муайян намудани самтҳои афзалиятноки рушди корхонаҳоро асоснок 
менамояд, сазовори таваҷҷӯҳ аст.

Ҷолиби диққат аст, ки дар кори диссертатсионй масъалаи ташаккули 
стратегияи рушди корхонаҳои комплекси агросаноатй бо зарурати баланд 
бардоштани самаранокии идоракунй ва истифодаи оқилонаи захираҳои 
истеҳсолӣ алоқаманд карда шудааст. Чунин равиш имкон медиҳад, ки 
фаъолияти корхонаҳо на танҳо аз нуқтаи назари натиҷаҳои ҷории 
иқтисодӣ, балки аз мавқеи имкониятҳои рушди дарозмуддат низ арзёбӣ 
карда шавад.

Тадбирҳои пешниҳоднамудаи унвонҷӯ оид ба такмили идоракунии 
стратегии рушди корхонаҳои комплекси агросаноатй, баланд 
бардоштани самаранокии фаъолияти онҳо, истифодаи технологияҳои 
муосир, рушди фаъолияти инноватсионӣ ва сармоягузорӣ аҳаммияти 
муайяни амалӣ доранд. Натиҷаҳои таҳқиқот метавонанд дар раванди 
таҳияи стратегияҳои рушди корхонаҳои комплекси агросаноатй ва қабули 
қарорҳои идоракунй истифода шаванд.

Бояд қайд кард, ки дар автореферат омилҳои хавф ва тахдидҳои ба 
идоракунии стратегии рушди корхонаҳои комплекси агросаноатй 
таъсиррасон ба таври кофй ошкор карда нашудаанд.

Бо вуҷуди ин, эроди зикршуда хусусияти тавсиявй дошта, арзиши 
илмй, аҳаммияти назариявӣ ва амалии таҳқиқоти анҷомдодаи муаллифро 
коҳиш намедиҳанд.

Мундариҷаи атореферат ва нашрияҳои озмоишии муаллиф имкон 
медиҳад, ки хулоса бароварда шавад, ки кори диссертатсионии 
Абдусаломов Фарҳод Абдуҷаборович тадқиқоти илмии мукаммал аст, ки 
дар сатҳи баланди назариявӣ-методологӣ иҷро шудааст ва аҳамияти 
назариявию амалии он шубҳае ба миён намеорад.



Дар маҷмӯъ, кори диссертатсионии Абдусаломов Фарҳод 
Абдуҷаборович дар мавзуи “Идоракунии стратегии рушди корхонаҳои 
комплекси агросаноатй (дар мисоли Ҷумҳурии Тоҷикистон)” ба талаботи 
муқарраргардида дар “Тартиби до дани дараҷаҳои илмӣ (тасдиқшуда бо 
Қарори Ҳукумати Ҷумҳурии Тоҷикистон аз 30 июни соли 2021, № 267, бо 
тағйиру иловаҳо аз 26.06.2023, № 295)” КОА-и назди Президента 
Ҷумҳурии Тоҷикистон ҷавобгӯ буда, муаллифи он сазовори ба даст 
овардани дараҷаи илмии доктори (Phd) аз рӯйи ихтисоси 6D050700 - 
Менеҷмент (илмҳои иқтисодӣ) мебошад.

Муқарриз:
доктори ИЛМҲОИ ИҚТИСОДӢ, 
директори Муассисаи давлати 
«Маркази такмили ихтисос ва 
бозомӯзии кормандони системаи 
меҳнат, муҳоҷират ва шуғли аҳолӣ»-и 
Вазорати меҳнат, муҳоҷират ва шуғли 
аҳолии Ҷумҳурии Тоҷикистон Қаюми Ш. Т.

